
So hendir tað í kvøld. Avgerðin, sum 
bretska fólki tók fyri skjótt fýra 
árum síðani verður umsíðir framd í 
verki.

Sjálvandi skulu vit fegnast um, at ein av­
gerð, sum fólkið tekur, verður vird. Men 
hinvegin, so er tað als ikki gott, um Ev­
ropiska Samveldið syndrast, tí lond held­
ur vilja virka í sjálvdrátti enn í felags­
skapi.

Tann týdning, sum ES hevur havt 
fyri heimsfriðin síðani kríggið, skulu vit 
ikki undirmeta. Samanhaldið forðar 
fyri, at vápnað stríð taka seg upp – í øll­
um førum millum londini í Evropa.

Vit kunnu eisini vera so bláoygd og 
halda, at kríggj í Evropa er ein farin tíð. 
Tað er tað vónandi, men vit mugu endi­

liga ikki halda, at vit eru so nógv klókari 
og skilabetri, enn ættarliðini, sum und­
an eru farin. Tí kann ein krígstøða væl 
kykna aftur, um alsamt fleiri lond fara í 
sjálvdrátti.

Politiskt var tað ein óumhugsað av­
gerð hjá fyrrverandi bretska forsætis­
ráðharranum, David Cameron, at út­
skriva fólkaatkvøðu um bretska ES 
limaskapin. Tað var nakað sum tá Sam­
bandsflokkurin her tosar um eina fólka­
atkvøðu um loysing – tá teir halda seg 
vita, at hon fellir – fyri at fáa málið av­
greitt einaferð med alla.

Tí David Cameron trúði ikki upp á 
brexit og vildi ikki brexit. Hann ivaðist 
ikki í, at hann fór at vinna fólkaatkvøð­
una og varðveita bretska ES-limaskapin. 
Tá kundi hann sagt, sum sambands­

menn helst hava hugsað, at »nú var mál­
ið loyst einaferð med alla«.

Og tað varð loyst, men ikki so, sum 
David Cameron vildi.

Vit kunnu ikki staðfesta, at tað ikki 
ber til at varðveita friðin uttan ES. Men 
vit kunu staðfesta, at felagsskapurin 
hevur verið friðarvarðveitandi. Bert 
spell, at samanhaldið ikki helt.

Okkara støða mótvegis Evropasam­
veldinum er heldur ikki so greið – um 
enn hon vallar ávirkar heimsfriðin. 
Samveldi er ikki gjørt til smá lond við 
nógvum náttúrutilfeingi, og tí eru før­
oyingar ímóti ES limaskapi. Men um 
greiða fekst á hesum viðurskiftum, so 
var føroyskur ES limaskapur uttan iva 
fluttur upp á eitt nógv hægri støði.

Fólksins vilji framdur í verki

Kærleikin 
skuldi ikki finn­
ast í eini sjón­
varpssending. 

Ta avgerðina 
hevur japanski 
milliardingurin 
Yusaku Maez­
awa tikið.

Hann hevur droppað kappingina, hann 
hevur útskrivað fyrr í mánaðinum. Tað 
skrivar hann á Twitter.

Tilboðið var at gerast unnusta hjá 44 ára 
gamla dreinginum og samstundis sleppa við 
honum á eina mánaferð, sum hann hevur 
keypt ferðaseðil til í 2013.

Tú skuldi bara senda eina umsókn –og 
góðtaka, at verða vald út í beinleiðis 
sjónvarpssending á kanalini AbemaTV.

27.722 kvinnu søktur. Men vónin er nú 
brostin.

– Av persónligum 
orøskum havi eg givið 
Abema TV boð um 
avgerðina, skrivar 
hann á Twitter.

Fer ikki fríggj
araferð á 
mánan kortini

MILLIARDINGUR Í JAPAN

Les eisini blaðið
á telefonini

Upplivdi 
nasismuna frá 
barni av 

– Eg vænti avgjørt, at vit halda 
fram, sigur Atli Gregersen, stóri 
í Hiddenfjord

– Hetta var ein strika í rokningini, men 
vit halda ikki, at tað verður meiri enn tað.

Tað sigur Atli Gregersen, stjóri í ali­
fyritøkuni, Hiddenfjord.

Hiddenfjord hevur ætlanir um at fara 
undir aling vesturi á Víkum í Vágum og í 
hesum sambandi hava tómir aliringar 
ligið har í nøkur ár fyri at vita um teir 
halda í tí ringa veðrinum, sum kann vera 
har vesturi.

Og í heyst varð eisini ein fóðurflaki 
lagdur við aliringarnar.

Men fyri eini viku síðani, síðsta miku­
dag, ella hósnátt, hendi tað, at fóðurflakin 
flutti seg rættiliga langt, uttan at hann tó 
sleit heilt, ella fór á land.

Bátar fóru til hann, men veðrið var so 
ringt, at tað var ikki fyrr enn leygardagin 
at tað var ráðiligt at seta á hann, og síð­

ani varð hann sleipaður á Vestmanna.
Atli Gregersen segði tá, at tey vóru eitt 

sindur bilsin av hesum, tí flakin varð so 
sterkt bygdur, og fortoyningarnar vóru 
so kraftigar, at tey væntaðu at tað fór at 
halda.

Atli Gregersen sigur, at nú tey hava 
kannað málið, vísir tað seg, at fimm av 
teimum átta fortoyingunum eru slitnað­
ar, so flakin hekk bara í trimum fortoyn­
ingum.

– So hevði hann komið aftur við ein­
um stormi, hevði tað ikki so nógv eftir at 
geva av, ásannar hann.

Hann sigur, at tað vísir seg at allar 
fortoyingarnar, sum slitnaðu, slitnaðu í 
sjálvum festinum á flakanum.

Hann sigur, at hetta gevur teimum 
nakað at hugsa um. Nú skal ein frágreið­
ing skrivast og so verður støða tikin til, 
hvussu farast skal fram.

Men hann væntar avgjørt, at royndin 
at ala á Víkum, heldur fram, tey skulu 
bara hava hendan trupulleikan loystan.

Kennimerkið hjá Brússel, Manneken-Pis – 61 cm 
høga kenda standmyndin av pissandi dronginum 
var í bretskum klæðum, nú bretar fara úr ES 


